
Літаратура і мастацтва   № 45  14 лістапада 2014 г. 15Зямля пад белымі крыламі

«Круглы стол»«Круглы стол»

У адпачынку на 
паўднёвым беразе 
Крыма акрамя 
Ластаўчынага гнязда 
і Масандраўскага 
палаца варта 
наведаць мясціны, 
звязаныя з жыццём 
і творчасцю 
класікаў беларускай 
літаратуры. Апрача 
Максіма Багдановіча 
лёс прывёў на Крымскі 
паўвостраў і Янку 
Купалу.

Ля падножжа гары Ай-Пет-
ры, дзе ў атачэнні высачэзных 
сцен ганарлівых кіпарысаў 
хаваецца трохкутнік старых 
крымататарскіх паселішчаў 
Карэіз — Місхор — Гаспра, 
захавалася нямала архітэктур-
ных помнікаў. На краі стромы 
высіцца замак-эмблема Кры-
ма «Ластаўчына гняздо». Не 
саступае па вытанчанасці ар-
хітэктурных форм і іншая пер-
ліна Гаспры — палац «Раман-
тычная Александрыя», вядомы 
таксама пад прозвішчамі сваіх 
колішніх уладальнікаў — гра-
фіні Панінай ды блізкага сябра 
Аляксандра ІІ князя Галіцы-
на. Невялікі «белы» пасёлак, 
а менавіта так перакладаецца 
Гаспра з грэчаскай мовы, зна-
ходзіцца за нейкія дванаццаць 
кіламетраў ад Ялты.

Пазнавальным для турыстаў 
з Беларусі будзе той факт, што 
менавіта тут двойчы, у 1923 і 
1929 гадах, калі гатычны палац 
быў перароблены ў санаторый 
для савецкіх навукоўцаў і дзе-
ячаў культуры, спыняўся Янка 

Купала. Сведчаннем таму — 
памятная дошка на муры пала-
ца, усталяваная трыццаць год 
таму. 

Амаль за паўтары тысячы 
кіламетраў ад Бацькаўшчыны 
шануецца памяць пра нашага 
Песняра. Падчас рэабілітацыі 
пасля цяжкай хваробы класік 
беларускай літаратуры напісаў 
цыкл вершаў «Крым»:

…А я — з далёкіх ніў пясняр —
Па Гаспры з кута ў кут 

снуюся.
Гняце мне думкі Крыма чар,
Маркотна мне без Беларусі…

Цяперашняя ж назва санато-
рыя — «Ясная паляна» — звя-
зана з імем Льва Талстога, які 
жыў у палацы цягам 1901—1902 

гадоў. Пісьменнік лячыўся і ак-
тыўна працаваў над аповесцю 
пра аварскага правадыра і вое-
начальніка «Хаджы-Мурат». Да 
Талстога ў Гаспру наведваліся 
Горкі, Купрын, Чэхаў, Шаляпін. 
Сёння адзін з пакояў санато-
рыя аддадзены пад музей Льва 
Мікалаевіча. Пазней, у 1917 
годзе, у палацы графіні Пані-
най быў і Уладзімір Набокаў — 
сям’я перабралася ў Крым па-
сля Кастрычніцкай рэвалю-
цыі, перад тым як канчаткова 
пакінуць Расію ў 1919-м. Так-
сама тут адпачывалі ў розныя 
часы паэт Восіп Мандэль-
штам ды кампазітар Дзмітрый 
Шастаковіч.

Раман ЛАТУШКА, 
фота аўтара

Выстаўка «MONO» прафесійнага фатографа з Чэхіі Марціна 
Странкі, прадстаўленая Пасольствам Чэшскай Рэспублікі ў 

Рэспубліцы Беларусь, адкрылася ў музеі Гомельскага палацава-
паркавага ансамбля.

У выставачнай зале паказана 15 фатаграфій з апошняга цыкла 
Марціна Странкі «MONO», адабраных самім аўтарам. Яго ўнікальныя 
работы адлюстроўваюць запаветныя імгненні, якія размяжоўваюць 
сон і абуджэнне. Мастак адкрывае гледачу прастору, напоўненую 
раўнавагай і супакоем, водарам восені і зіхаценнем парушынак, якія 
лунаюць у паветры заходу.

У свае 29 гадоў М. Странка паспеў заваяваць прызнанне ў свеце. 
Яго працы шырока вядомыя па ўсёй Еўропе, у Азіі, Паўночнай і 
Паўднёвай Амерыцы. Выстаўкі гэтага мастака праходзілі ў Нью-
Ёрку, Лос-Анджэлесе, Токіа, Мілане, Лондане, Маямі, Парыжы, Вене 
і іншых гарадах. Фатаграфіі былі прадстаўленыя ў вядомых галерэях 
Getty Images Gallery, Saatchi Gallery і Robert Fontaine Gallery.

Странка — аўтар вокладак кніг найбуйнейшых выдавецтваў 
Нью-Ёрка Harper Collins Publisher і Sterling Publishing, супрацоўнічае 
таксама з выдавецтвамі, музыкантамі і мастакамі па ўсім свеце.

За апошнія тры гады малады фатограф атрымаў больш як 
40 вышэйшых міжнародных узнагарод . А прэмія International Photo 
Awards («Міжнародная фотапрэмія») прысуджалася яму два гады 
запар.

Раіса МАРЧУК

Менавіта пра гэты факт пры-
гадала падчас «круглага стала» 
«Роля мясцовай гісторыі, куль-
туры і самабытнага батлеечнага 
мастацтва» былы галоўны заха-
вальнік музейных фондаў Смар-
гонскага гісторыка-краязнаўчага 
музея Надзея Маркава, якую 
запрасілі на пасяджэнне ў Залес-
се, дзе ў палацы-сядзібе Міхала 
Клеафаса Агінскага ладзілася 
арганізацыйнае мерапрыемства 
для тых, хто зацікаўлены ў пра-
вядзенні вясной будучага года 
фэсту батлеечнікаў. Ініцыятарам 
выступілі актывісты мясцовага 
дабрачыннага фонду «Паўноч-
ныя Афіны М. К. Агінскага».

Як паведаміла дырэктар фон-
ду Ала Шыцікава, у Гродзенскай 
вобласці толькі тры батлейкі: у 
Лідзе, Міры і Залессі. У Беларусі 
ўвогуле няшмат такіх унікаль-
ных тэатраў. Гэты жанр народ-
най творчасці быў найбольш 
распаўсюджаны на тэрыторыі 

Заходняй Еўропы, адкуль прый-
шоў у Вялікае Княства Літоўскае 
і крочыў далей — на Усход. 
У сучаснай Польшчы батлейку 
называюць «шопка», а ў Расіі і 
Украіне яна вядома пад назвай 
«Вертеп». 

Як папулярызацыя і далей-
шае развіццё батлейкі можа 
паспрыяць стварэнню спры-
яльнага іміджу адпаведных тэ-
рыторый, іх устойліваму развіц-
цю і прыцягненню турыстаў? 
Пра гэта распачала гаворку Ала 
Шыцікава. 

Сябра праўлення мясцовага 
дабрачыннага фонду «Паўноч-
ныя Афіны М. К. Агінскага» 
Галіна Мацюшэнка ў межах 
чарговага праекта прапанавала 
падтрымаць Залескую батлейку 
матэрыяльна і даць імпульс для 
яе далейшага ўдасканалення. 

У Дзень тэатра была адобрана 
ідэя фестывалю батлеечнікаў. 
Прысутныя абмяркоўвалі кан-

цэпцыю свята, майстар-класаў, 
стварэння музейнай экспазі-
цыі, прысвечанай гісторыі гэ-
тага надзвычай містэрыяльнага 
тэатра. Кіраўнік народнага тэа-
тра «Мірская батлейка» Кан-
станцін Петрыман падзяліўся 
сваімі напрацоўкамі, а таксама 
распавёў пра батлеечныя ка-
лядныя віншаванні. Спадаба-
лася прысутным відэапрэзен-
тацыя лідчан. 

У кіраўніка Залескай бат-
лейкі Таццяны Нісцюрынай 
шмат ідэй і сюжэтаў для новых 
спектакляў. Ёсць цікавая за-
дума стварыць «скрынку» для 
батлейкі ў выглядзе будынка 
палаца Міхала Клеафаса Агін-
скага. Містэрыі будуць папуля-
рызаваць творчасць кампазіта-
ра. Унёсак у агульную справу 
гатовы зрабіць сябры мясцо-
вай школьнай бізнес-кампаніі, 
спецыялісты Дома рамёстваў 
і цэнтра творчасці дзяцей і 
моладзі. 

Фестываль мяркуецца пра-
весці ў сакавіку 2015 года. Ду-
маецца, ён стане першым кро-
кам на шляху стварэння яшчэ 
аднаго мясцовага брэнда — му-
зея батлейкі на Смаргоншчыне. 

Ала СТРАШЫНСКАЯ

Сумесны беларуска-польскі майстар-клас па кансервацыйнай 
прафілактыцы папяровага дакумента XX стагоддзя адбыўся 

ўчора ў Цэнтральнай навуковай бібліятэцы імя Якуба Коласа На-
цыянальнай акадэміі навук Беларусі. 

Мерапрыемства прызначалася ў першую чаргу для работнікаў ар-
хіваў, бібліятэк і музеяў Беларусі, якія займаюцца праблемамі заха-
ванасці фондаў папяровых дакументаў першай паловы XX стагод-
дзя: гэта архіўныя матэрыялы, кнігі, фотаздымкі, газеты, часопісы, 
лістоўкі. 

Падчас майстар-класа, які праводзіла вядомы эксперт Ганна Чай-
ка, кіраўнік Варшаўскай цэнтральнай лабараторыі кансервацыі ар-
хіўных дакументаў, прысутныя даведаліся пра метады распазнання 
пагроз, характэрных для дакументаў на папяровым носьбіце, якія 
былі створаны ў перыяд паміж Першай і Другой сусветнымі вой-
намі. Прадстаўлены найноўшыя еўрапейскія дасягненні ў сферы 
захавання гэтых рарытэтаў.

Аляксандр СЦЕФАНОВІЧ

Двухтомны паэтычны праект 
«Праз восеньскі ажур» на-

роднага клуба «Жывіца» выйшаў 
нядаўна ў выдавецтве Анастасіі 
Печанко. Запланаваць аб’ём ка-
лектыўнага зборніка шматлікай 
суполкі немагчыма. «Жывіца» 
віруе ў літаратурным працэсе, 
які дорыць не толькі асабістыя 
здзяйсненні, але і новых аўтараў 
і цікавыя творы.

Падзвіжніцкая дзейнасць 
Мінскага абласнога цэнтра на-
роднай творчасці і шчырае слу-
жэнне слову дапамагае разві-
вацца новым членам клуба, а 
гэта, безумоўна, дае магчымас-
ць творчай рэалізацыі.

Імпульсам для паэтычнага 
праекта «Жывіцы» стаў конкурс 
на зададзеную тэму, які і даў на-
зву калектыўнаму зборніку — 
«Праз восеньскі ажур». Твор-
цам народнага клуба ўласцівыя 
паэтычнае бачанне рэчаіснасці, 
імкненне да самаўдасканалення.

Удзельнікі клуба «Жывіца» ак-
тыўна прадстаўлены і ў інтэрнэт-
рэсурсах, і ў афіцыйным друку.

Ігар ГРАДОЎСКІ

Мастацкая выстаўка «О, Усяпетая Маці!» адкрылася ў мастацкай 
галерэі Беларускай дзяржаўнай акадэміі мастацтваў у межах 

Дзён праваслаўнай культуры. Тут прадстаўлены жывапіс вядомых 
мастакоў Генадзя Сухамлінава, Юрыя Піскуна, Сяргея Давідовіча, 
Леаніда Гоманава, Аляксандра Зубовіча, Віктара Аліфанава, Алены 
Юр’евай, іконы Віктара Доўнара, Аляксея Гаявога, Святланы Семаш-
кевіч.

Адкрыццё выстаўкі суправаджалася канцэртам з удзелам членаў 
Саюза пісьменнікаў Беларусі і камернага хору «Класіка».

З прывітальным словам перад арганізатарамі і ўдзельнікамі вы-
стаўкі, выкладчыкамі і студэнтамі акадэміі мастацтваў выступіў 
старшыня Мінскага гарадскога аддзялення Саюза пісьменнікаў Бе-
ларусі, паэт Міхась Пазнякоў. Творца прачытаў некалькі вершаў, 
прысвечаных маці. Вершы на духоўную тэматыку дэкламавалі паэ-
тэса і галоўны рэдактар духоўна-асветніцкай газеты «Воскресение» 
Алена Міхаленка,  паэтэса і педагог Вольга Шпакевіч.

Павел КУЗЬМІЧ

«Гняце мне думкі 
Крыма чар...»

Палац графіні Панінай у Гаспры.

Батлейкі свет магічны
Мала хто ведае, што ў Смаргоні калісьці меркавалі 
адкрыць музей батлейкі. Нават памяшканне 
прызначылі, адпаведную дакументацыю 
падрыхтавалі, эксклюзіўную батлейку з саломкі 
сплялі і шпяньковыя лялькі зрабілі. 
Але ўнікальная ідэя рэалізавана не была.

Маці прысвячаецца

Аўра духмянага сну

Рарытэты пад апекай

Імпульс для творчасці

